
Memoria xustificativa dun convenio de colaboracion entre a Conselleria de
Presidencia, Xustiza e Deportes e o Concello de Boqueixdn para a execucion do
proxecto denominado Maquina rozadoira para prevencion de incendios

1. Departamento que tramita o convenio

A Conselleria de Presidencia, Xustiza e Deportes é o departamento da Xunta de Galicia ao cal lle
corresponde a elaboracion, proposta e execucion da politica do Goberno galego en materia de
Administracion local, de conformidade co previsto no Decreto 136/2024, de 20 de maio, polo que se
establece a estrutura organica da Conselleria de Presidencia, Xustiza e Deportes (DOG nim. 101, do 27
de maio).

Dentro deste departamento, as competencias en materia de Administracion local estan atribuidas a
Direccion Xeral de Administracion Local. A este centro directivo correspdndelle, en particular, o
fomento das lifas de colaboracién coas entidades locais galegas no referente & convocatoria e
execucion das subvencions a elas destinadas.

2. Antecedentes

A Xunta de Galicia, a través da Conselleria de Presidencia, Xustiza e Deportes, ten previsto asinar co
Concello de Boqueixén un convenio para a execucion do proxecto Maquina rozadoira para prevencion
de incendios

Segundo dispofien os artigos 25 e 26.1 da Lei 7/1985, do 2 de abril, reguladora das bases do réxime local
e os artigos 80 e 81 da Lei 5/1997, do 22 de xullo, de Administracién Local de Galicia, os concellos
deberan prestar & sta cidadania os servizos publicos que contriblan a satisfacer as necesidades e
aspiraciéns da vecifianza, entre os que se atopan a proteccion do ambiente.

Pola stia banda, a Comunidade Auténoma de Galicia ten como obxectivo o desenvolvemento equilibrado
do territorio galego, do medio rural e do urbano, do interior e da faixa costeira, que permita o progreso
econdmico da totalidade do territorio e que a cidadania galega tefia unhas 6ptimas condiciéns de vida,
con independencia do seu lugar de residencia, potenciando e apoiando a prestacién de servizos por
parte dos nosos concellos que son a Administracion mais proxima aos administrados.

O obxectivo comun é conseguir ou mellorar o funcionamento dos servizos e das infraestruturas
municipais, de forma que os concellos poidan prestar servizos de calidade & vecifianza con
independencia do seu lugar de residencia, coa finalidade de garantir a calidade ambiental, a prevencion
e mitigacién de efectos adversos sobre o ambiente ou a atencién as emerxencias

O artigo 25.5 da Lei 8/2009, do 22 de decembro, pola que se regula o aproveitamento eélico en Galicia e se
crean o canon eélico e o Fondo de Compensacion Ambiental dispdn que a distribuciéon anual do Fondo
regularase mediante orde ditada pola conselleria competente en materia de réxime local, na que tamén se
estableceran os criterios de reparticion, os entes locais beneficiarios e as actuacions as que se destinara a
parte do fondo que non estiver destinada as entidades cuxo termo municipal se atope dentro da poligonal
de delimitacién dun parque edlico ou resulten afectadas polas correspondentes instalacions de conexion.

Para tal fin, mediante a Orde do 16 de xaneiro de 2026 regularonse os criterios de reparticion do Fondo de
Compensacion Ambiental para o ano 2026 e as actuacions as que se destina, aplicandose parte do Fondo a
actuacions especificas de proteccion do ambiente, é dicir, aquelas que tefien por obxecto a conservacion da
biodiversidade, o cofiecemento e utilizacion recreativa e didactica dos recursos naturais e mais a
recuperacion do medio natural degradado ou contaminado, incluidas aquelas que tefien por obxecto a
prevencion, extincion e xestion de situacions de sinistro ou de risco (artigo 2.1.c).

Desde o punto de vista orzamentario, no proxecto 2015 00168 existe un saldo de crédito axeitado e
suficiente para a sla aplicacion eficaz na colaboracion coas entidades locais de Galicia apoiando aquelas
actuacions de creacién e/ou mellora de infraestruturas e equipamentos para a prestacion de servizos
municipais que tefian como finalidade a realizacion de actuacions especificas de proteccion do ambiente.

3. Finalidade

Para os efectos sinalados, tense previsto formalizar co Concello de Boqueix6n o instrumento
convencional ao que se refire esta memoria, por un periodo de vixencia que abrangue desde o dia da sta
sinatura ata o 15 de decembro de 2026.

4. Obxecto do convenio

O obxecto do presente convenio é fixar as lifias de colaboracién entre a Conselleria de Presidencia,
Xustiza e Deportes e o Concello de Boqueixdn para a Maquina rozadoira para prevencion de incendios.

5. Fundamentos do convenio

O Concello de Boqueixon manifestou a necesidade extraordinaria e urxente de asistencia por parte da
Conselleria de Presidencia, Xustiza e Deportes para a execucion do proxecto denominado maquina
rozadoira para prevencion de incendios consiste na adquisicion dun equipo profesional multifuncion
radiocontrolado, equipado con cabezal triturador e cazo de alto volcado, destinado a recuperacion da
capacidade operativa municipal para a realizacion de actuaciéns de prevencién de incendios, control da
biomasa vexetal, mantemento de espazos publicos e proteccidn e conservacion do medio natural.

No mes de setembro de 2026, a maquinaria municipal destinada a realizacion dos traballos de desbroce
sufriu unha avaria irreparable durante a execucion de actuacions nunha zona de forte pendente no
contorno do Pico Sacro. Esta circunstancia sobrevida fai imprescindible a reposicion deste equipamento
para recuperar a capacidade municipal de executar directamente actuacions preventivas de desbroce,
trituracion de biomasa e mantemento de zonas de dificil acceso. A relevancia da actuacion vén reforzada
polas caracteristicas do termo municipal, que conta con aproximadamente 4.367 hectareas de
superficie forestal, equivalentes ao 59,46 % da suUa superficie total, o que determina unha especial
necesidade de actuacions de prevencion e xestion da vexetacién. .Asi mesmo, a orografia municipal,
caracterizada pola presenza de fortes pendentes, noiros, marxes de camifios e outros espazos de dificil
acceso, fai especialmente relevante a dispofiibilidade dun equipamento que permita executar estes
traballos con garantias de seguridade para o persoal municipal.

A actuacion presenta, ademais, unha evidente dimension ambiental e de proteccién fronte aos incendios
forestais, ao permitir reducir a carga de biomasa combustible nas marxes de estradas municipais, pistas
forestais e faixas secundarias de proteccion de nudcleos habitados, asi como realizar actuaciéns
preventivas nas proximidades da ZEC Sistema Fluvial Ulla-Deza e na contorna da Ruta dos pescadores.
A adquisicion do equipamento contribue, deste xeito, & conservacion dos espazos naturais, a xestion da
biomasa e a prevencién de situaciéns de risco, permitindo manter a capacidade de intervencién
municipal nun ambito de especial relevancia para a proteccidon ambiental e a seguridade.

Concorre igualmente un caracter urxente e inaprazable, dado que a perda da maquinaria se produce
nun momento no que o Concello debe continuar atendendo as actuacions de desbroce, control da
biomasa, conservacion de espazos publicos e prevencion de incendios. O adiamento da adquisicion
prolongaria a situacién de falta de capacidade operativa municipal e dificultaria a realizacion directa de
actuacions que requiren medios mecénicos especificos. Neste sentido, a reposicion do equipamento
debe producirse de forma inmediata para evitar que a indispofiibilidade do medio se prolongue e
comprometa a continuidade das actuaciéns preventivas.

Dada a insuficiencia de medios econdmicos do Concello de Boqueixén para afrontar esta actuacion,
resulta imprescindible a colaboracién da Conselleria de Presidencia, Xustiza e Deportes.

Por todo o anterior, considérase plenamente xustificada a urxencia da actuacion e a necesidadede
contar co apoio financeiro solicitado para poder levar a cabo, coa maior celeridade posible, o proxecto
consistente na adquisicion dunha Maquina rozadoira para prevencion de incendios.

A conxuntura descrita, a necesidade extraordinaria de asistencia manifestada polo Concello de
Boqueixdn e o obxectivo da actuacion, asi como a existencia de crédito axeitado e suficiente para a stia
aplicacion eficaz no restablecemento dos servizos municipais sobre os cales se actuara a través do
convenio que se pretende subscribir, unido ao cumprimento dos obxectivos do Fondo de Compensacién
Ambiental, acreditan a existencia de razons de interese puUblico que xustifican recorrer ao
procedemento excepcional de concesion directa dunha subvenciéon a favor do Concello de Boqueixén. O
Concello de Boqueixén manifestou a necesidade extraordinaria e urxente de asistencia por parte da
Conselleria de Presidencia, Xustiza e Deportes para a execucion do proxecto denominado Maquina
rozadoira para a prevencion de incendios.

Para dar cumprimento aos obxectivos deste convenio, a Conselleria de Presidencia, Xustiza e Deportes,
a través da Direccién Xeral de Administracién Local, achegara a cantidade maxima de TRINTA MIL
EUROS (30.000,00€) con cargo & aplicacion orzamentaria 05.04.141A.761.1 (C.P. 2015 00168) dos
orzamentos xerais da Comunidade Auténoma para o ano 2026, na que existe crédito adecuado e
suficiente. Este importe representa o 61,98% do orzamento total do proxecto que constitle o obxecto
deste convenio.

Polo exposto, considérase xustificada a utilizacion do instrumento do convenio para articular as
actuacions de referencia, quedando o dito convenio féra do ambito de aplicacién da Lei 9/2017, do 8 de
novembro, de contratos do sector publico, pola que se traspofien ao ordenamento xuridico espafiol as
directivas do Parlamento Europeo e do Consello 2014/23/UE e 2014/24/UE, do 26 de febreiro de 2014,
conindependencia de que, ao abeiro do previsto nos artigo 4 da devandita norma, lle sexan de aplicacién
os principios desta lei para resolver as dubidas e lagoas que se poidan presentar.

Santiago de Compostela, na data da sinatura electrénica

A directora xeral de Administracion Local

Natalia Prieto Viso
(documento asinado electronicamente)

